
Efnahags- og viðskiptanefnd Alþingis sendi Félagi kvenna í atvinnulífinu (FKA) til umsagnar frumvarp 
til laga um breytingu á lögum um samvinnufélög, lögum um einkahlutafélög, lögum um hlutafélög og 
lögum um sameignarfélög (viðurlög vegna hlutfalls kynja í stjórn).

FKA hefur bent á að það sé algjörlega óviðunandi að hér á landi sé ekki farið að ákvæðum laga um 
kynjahlutföll í stjórnum félaga. Markmið laga um hlutall kvenna í stjórnum félaga hafa því ekki enn 
náðst.

FKA fagnar framkomnu frumvarpi til breytinga á lögum um samvinnufélög o.fl. sem mælir fyrir um að 
skýrt verði kveðið á um það í lögum að leggja skuli dagsektir á þau félög sem ekki fara að ákvæðum 
um hlutföll kynja í stjórnum. FKA telur að frumvarpið styðji við þær tillögur sem FKA lagði fram 14. 
mars. sl., sjá meðfylgjandi umsögn. Að mati FKA munu viðurlög af því tagi að lokum hafa í för með sér 
að lögunum verði fylgt sem mun tryggja jafnræði í stjórnum félaga hér á landi.

Virðingarfyllst 

f.h. stjórnar FKA

Fylgiskjal:

Reykjavík, 14. mars 2018

Lög um kynjakvóta í félögum

I. Formáli

Þann 18. janúar sl. komu undirritaðir fulltrúar Félags kvenna í atvinnulífinu (FKA) á fund
Atvinnuveganefndar Alþingis. Á fundinum fjölluðu fulltrúar FKA meðal annars um ákvæði laga um 
einkahlutafélög nr. 138/1994 (lög um einkahlutafélög) og laga um hlutafélög nr. 2/1995 (lög um 
hlutafélög), um kynjakvóta í félögum og hvort ákvæðin hefðu náð markmiðum sfnum um að tryggja 
jafnvægi í stjórnum félaga. í umfjöllun FKA kom fram að ákvæði laganna hefðu ekki náð markmiðum 
sínum og vísuðu fulltrúar FKA til tölulegra staðreynda máli sínu til stuðnings.

í umfjöllun FKA kom fram að á árinu 2010 hefði Alþingi samþykkt frumvarp sem kvað á um breytingu 
á lögum um hlutafélög og lögum um einkahlutafélög þess efnis að bæði konur og karlar skuli eiga 
fulltrúa í stjórn einkahlutafélaga og hlutafélaga þar sem fleiri en 50 starfsmenn starfa að jafnaði þegar 
stjórn er skipuð þremur mönnum, og þegar stjórnarmenn eru fleiri en þrír skal tryggt að hlutfall hvors 
kyns fyrir sig sé ekki lægra en 40%. Ákvæði laganna um kynjakvóta tóku gildi í september 2013. Á árinu 
2014 náði hlutfall kvenna í stjórnum fyrirtækja með 50 eða fleiri starfsmenn hámarki og varð hlutfallið 
33,2%. Árið 2016 voru konur 32,3% stjórnarmanna í fyrirtækjum með 50 launþega eða fleiri, en voru 
32,7% árið 2015. Það er því Ijóst að markmið iaganna hafa ekki náðst.

II. T illögurtil úrbóta

Atvinnuveganefnd óskaði eftir því að FKA myndi senda nefndinni skriflegt erindi þar sem fram kæmu
tillögur stjórnar FKA með hvaða hætti tryggja megi að lögunum verði framfylgt.

Ákvæði laga um einkahlutafélög og hlutafélög eru skýr í hvaða tilvikum hlutfall hvors kyns sé ekki lægra 
en 40%.

í lögum um einkahlutafélög (126. gr.) og í lögum um hlutafélög (152. gr.) er fyrirtækjaskrá 
Ríkisskattstjóra heimilt að boða stofnendum, stjórnendum eða framkvæmdastjóra einkahlutafélaga 
eða hlutafélaga sem vanrækja skyldur sínar samkvæmt lögunum, að inna skylduverk af hendi, að 
viðlagðri dagsekt eða vikusekt.

Samkvæmt lögum um einkahlutafélög og lögum um hlutafélög kýs hluthafafundur stjórn í félagi. Af 
orðalagi ákvæða 126. gr. laga um einkahiutafélaga og 152. gr. laga um hlutafélaga verður ekki ráðið 
að fyrirtækjaskrá ríkisskattstjóra sé heimilt að beita hluthafa í félögum sem kjósa stjórn félags, 
dagsektum eða vikusektum þar til að ákvæðum laganna um kynjakvóta hafa verið uppfyllt.

Samkvæmt framangreindu hefur fyrirtækjaskrá Ríkisskattstjóra, sem hefur eftirlit meö að lögum um 
einkahlutafélög og lögum um hlutaféiög sé framfylgt, ekki lagaheimild til að beita hluthafa félags 
viðurlögum f/rir að virða ekki ákvæði laganna um kynjakvóta. Skýrist það af því að hluthafi félags þarf 
ekki endilega að vera stofnandi félags en ákvæði 126. gr. laga um einkahlutafélög og 152. gr. laga um 
hlutafélög mæla ekki fyrir um að hluthafi félags verði beittur viðurlögum vegna brota á lögunum.

Að mati FKA er nauðsynlegt að gerð verði sú breyting á ákvæðum laga nr. 126. gr. laga um 
einkahlutafélög og 152. gr. laga um hlutafélög að fyrirtækjaskrá verði veitt heimild til að beita hluthafa 
félags viðurlögum ef ekki er tryggt á hluthafafundi að ákvæðum laga um kynjakvóta sé náð. Það kann 
þó að vera erfiðleikum bundið að leiða í Ijós hvernig hluthafi beitti atkvæðisrétti sínum við kjör 
stjórnarmanna og þar með gæti það verið vandkvæðum bundið fyrir fyrirtækjaskrá að sýna fram á að 
hluthafi hafi brotið gegn ákvæðum laganna. FKA leggur því til að til skoðunar verði tekið hvort unnt 
væri að beita félagið sjálft viðurlögum viö því að í stjórn þess sé ekki gætt að ákvæðum laganna um 
kynjahlutföll.

FKA telur jafnframt að eftir að nauðsynlegar breytingar hafa verið gerðar á lögum um einkahlutafélög 
og hlutafélög, sem tryggja skýr úrræði fyrirtækjaskrár þegar um brot á lögunum sé að ræða, sé þar að 
auki nauðsynlegt að í reglugerð verði með skýrum hætti kveðið á um tiltekið verklag við móttöku 
fyrirtækjaskrár á tilkynningum um nýja stjórnarmenn í félögum. FKA leggur til að með sama hætti og 
fyrirtækjaskrá staðreynir hvort tilgreining á eyðublaði um fjölda stjórnarmanna samræmist ákvæðum 
samþykkta félags um fjölda stjórnarmanna, muni fyrirtækjaskrá yfirfara hvort hlutfall kynjakvóta sé í 
samræmi við lögin.

Til samanburðar vísast til þess að samkvæmt lögum nr. 3/2006, um ársreikninga er félögum skylt að 
skila ársreikningi, til opinberrar birtingar, til ársreikningaskrár ár hvert. Þá hefur ársreikningaskrá 
heimild samkvæmt lögunum til að sekta félög vegna vanskíla á ársreikningum. Frá árinu 2009 hefur 
ársreikningaskrá kerfisbundið sektað félög sem hafa ekki skilað ársreikningum sem hefur haft í för með 
sér aukna meðvitund forsvarsmanna félaga til að standa skil á ársreikningum í tæka tíð ár hvert. Ætla 
má að virkt eftirlit fyrirtækjaskrár með því að framangreindum ákvæðum laga um kynjakvóta yrði 
framfylgt myndi leiða til þess að markmiðum laganna yrði náð. Að teknu tilliti til meðalhófs mætti 
veita félögum tiltekinn aðlögunartíma eða frest til að uppfylla skyldur sínar samkvæmt lögunum um 
kynjakvóta í stjórnum.

Virðingarfyllst

